
SAN PIJU TAL-PJAGI KIEN QAMHA MITHUN

Kien fil-gsim tal-hobz li d-dixxipli ta’ Ghemmaws gharfu lil Gesu! Qisu t-tifsir biss tal-
Kelma ma kienx bizzejjed biex itajru 1-ghamad li kien ged izomm lil galbhom milli tintebah li
dak li mexa u wagaf maghhom kien Gesu. Hekk ukoll illum: jekk irridu nghinu lill-bniedem
isir jaf lil Gest, ma humiex bizzejjed il-predikazzjoni u l-konferenzi, imma l-komunita
Nisranija trid tagsam il-hobz ma’ dawk li huma bil-guh. Quddiem il-gesti ta’ karita li
naghmlu, il-gxur jaga’ minn quddiem ghajnejn il-bniedem biex dan jiskopri I-gmiel ta’
Kristu.

Dak li Gesli ghamel maz-zewg dixxipli ta> Ghemmaws, wettqu fuq is-salib fejn gismu tkisser
b’sagrific¢ju ghalina u ghamlu wkoll sagramentalment fl-Ahhar Cena meta tana gismu bhala
ikel u demmu bhala xorb.

Ghax kien devot kbir tal-Ewkaristija, San Piju tal-Pjagi kien hobz miksur ghall-ohrajn! Huwa
kien jemmen li permezz tal-Ewkaristija ssehh il-fuzjoni tar-ruh ma’ Kristu Ewkaristiku. Meta
jitgarben, Patri Piju kien jitlob din il-grazzja: li hu jkun Kristu iehor, kollu kemm ta’ Kristu u
dejjem ta’ Kristu.

Biex jipprovoka lil Patri Piju, darba Patri Pellegrin Funicelli stqarr mieghu li ma tantx kien
jemmen fl-Ewkaristija. Patri Piju tant iddispjacieh xhin sema’ dan il-kliem li qabizlu d-
dmugh u kellu jitolbu maktur biex inehhi d-dmugh! Imbaghad Patri Piju gallu: “Jekk trid tara
lil Gesti wi¢¢ imb wice, trid issir bhalu: hobz ifuh ghas-snien ta’ kulhadd, inbid frisk ghall-
gerzuma kemm tal-hbieb u kemm tal-ghedewwa”.

Imbaghad Patri Piju ¢anfar lil Patri Pellegrin ghax dan kien dahak bih meta semghu jsejjah
lilu nnifsu “Jien Gest!”. Qallu hekk: “Ilkoll kemm ahna hemm bzonn nghidu li rridu nkunu
bhal Gesu. Ilkoll irridu ntennu: dan huwa gismi, kuluh; dan huwa demmi, ixorbuh. Jehtigilna
noffru lahamna u demmna bhal hobz u nbid fuq I-altar u fuq l1-imwejjed tal-proxxmu taghna”.

F’din l-istorja mehuda mill-hajja ta’ San Piju tal-Pjagi qisu ghandna r-rakkont tad-dixxipli ta’
Ghemmaws! Patri Piju, li mhux biss kien jiccelebra 1-Ewkaristija imma kien jghixha, ghamel
minn hajtu ghotja generuza lill-ohrajn. Ghax kien jghix 1-Ewkaristija bhal Kristu, huwa kien
gamh mithun li jinghata lill-ohrajn. Ghalhekk, min iltaga’ mieghu, ra lil Kristu.

Filwaqt li nheggigkom biex tkomplu tapprezzaw l-ispiritwalita ta’ dan San Piju tal-Pjagi, bl-
intercessjoni tieghu nitolbu lill-Mulej jaghtina din il-grazzja.



